
NJENASYTNY JE

a)	 štóž njemóže dosć dóstać
b)	 štóž druhim rady pěsk do wočow sypa
c)	 štóž rady nasypy twari

Prawa je wotmołwa a.
Štóž njemóže dosć dóstać, hač wo jědź abo wo druhe wěcy dźe, kaž dary, lubosć abo móc, 
je njenasytny. Wón abo wona njemóže so nasyćić a ženje dosć nima, chce přeco wjace 
měć. 

Takle móžeš tež prajić:
• žadosćiwy, žedźiwy, požadliwy, chcyćiwy

Přikłady z rěčneho korpusa: 
A někak poča spodźiwnje wobdźiwać tu žonu, dokelž bě tajka bjezstarostna, dokelž 
bě tajka hinaša hač tamne žony z nowym žiwjenjom w klinje, dokelž bě tak animaliska 
a njenasytna w rozmnoženju swojeho potomstwa. (Marja Młynkowa, Powědančka  
a drobna proza. Budyšin 1994)
Stat wuwiwa so po jeho słowach dźeń a bóle na »njenasytny monster«.  
(Serbske Nowiny 2007)
Ale štož bě za podćisnjene ludy, wosebje za Němsku, postupne [...], bu zběhnjene  
z ćežu cuzeho nadknjejstwa Napoleona. Wón bě njenasytny. Hdyž so njebě poradźił 
bój přećiwo Jendźelskej, chcyše nětko Rusku dobyć. (Jan Radyserb-Wjela, Bitwa pola 
Budyšina. Budyšin 1971)


